
Dämmerunge 
 
Letzt Woch habb isch e Päcksche krieht unn als ischs uffgemachd habb, war e Buch 
droi, de Hubert hadd merrs geschickt unn de Titel vumm Buch iss „Mümmelmann“, ge-
schriwwe vumm Hermann Löns, unn dess Buch iss erauskumme im Johr 1909. 
Vorne im Buch hott enn Zeddel gestogge unn uff dem hott druffgestonne: „Lieber Han-
nes, hier das Buch mit der ganzen Geschichte vom Mümmelmann. Ich bekomme ja 
noch immer die Flörsheimer Zeitung zugeschickt und dort habe ich, wie immer mit gro-
ßem Vergnügen, Deine Kolumne mit dem Jens gelesen. Na, denk ich, da werde ich 
doch mit dem Buch vom Löns dem Hannes eine Freude machen können. Im Juni 2020, 
Dein alter Freund Hubert. PS: Die Geschichte vom Heidehasen beginnt auf Seite 82 und 
ist überschrieben mit Hasendämmerung. Lies bitte auch aufmerksam ab Seite 86 die 
Worte des sterbenden Hasen.“ 
Isch habb nodierlisch gleisch die Seit 82 uffgeschlaache unn habb aach gleisch die gons 
Geschicht gelese. Eischendlisch hadd isch misch joo gut onn de Has erinnert, außer 
dasser nitt Jens, sonnern Jans Mümmelmann gehaaße hott. 
Unn donn habb isch gedenkt, die Sätz vom Jans sinns wert, gelese unn festgehalle ze 
werrn, weil de alde Has doo ebbes zu emm junge Has gesaad, also de Löns doo ebbes 
geschriwwe hott, was merr eischendlisch erst in de letzde Johrn schreiwe hädd kenne, 
weil merr heitzedaach e bissi vill mieh waaß iwwer die Welt als wie vor hunnert Johr. 
Heit deet merr saache, de Löns war enn Visionär. Weil doo iss ze lese: 
„… da wurden Mümmelmanns Seher groß und starr; er sah die Zukunft vor sich: ‚Der 
Mensch ist auf die Erde gekommen, um den Bären zu töten, den Luchs und Wolf, den 
Fuchs und das Wiesel, den Adler und den Habicht, den Raben und die Krähe. Alle Ha-
sen, die in der Üppigkeit der Felder und im Wohlleben der Krautgärten die Leiber pfle-
gen, wird er auch vernichten. Nur die Heidhasen, die stillen und genügsamen, wird er 
übersehen, und schließlich wird der Mensch gegen Mensch sich kehren, und sie werden 
sich alle ermorden. Dann wird Friede auf Erden sein. Nur die Hirsche und Rehe und die 
kleinen Vögel werden auf ihr leben und die Hasen, die Abkömmlinge von mir und mei-
nem Geschlecht. Du, Ludjen, mein Schwestersohn, wirst den reinen Schlag fortpflan-
zen, und dein Geschlecht wird herrschen von Anfang bis Untergang. Der Hase wird Herr 
der Erde sein, denn sein ist die höchste Fruchtbarkeit und das reinste Herz.‘“ 
Iss dess nitt schee! Awwer gut, de Wolf und de Luchs unn die Adler hawwe sich ihrn 
Platz bei uns zurigg erobern kenne, awwer sie lewe nor weil merr se in unserne Wälder 
dulde unn weil merr doch erkenne musst, dass die Nadur ohne uns zurecht kimmt, mir 
awwer ohne se nitt iwwerlewe kenne. Awwer bis merr all uff de Welt kabiern, dass dess 
Sterwe vunn de Feldhase, vunn de Insekte unn dessdeweesche dess Sterwe vunn de 
Veeschel, die vunn dene kloone Dierscher lewe, enn gruße Schrecke iss, werrds vil-
leischd ze spät soi. 
Ess iss gut, doodroo ze denke unn aach doodroo, dass de Jans Mümmelmann erst ze 
Tod kumme iss alser gemoont hadd, die Jacht wär vorbei. Hasendämmerung hott de 
Löns geschriwwe, awwer ess wär gut, uns deet su monsches aach bald emol dämmern.  

